
Sinpasnava’is qalinga nita’a bununi’

Cikaupa maca munha’an quma kuzakuza cina munata’ kavivila’, na
tan’a tuza’is tismumuut, lugai’, kukua’ tu’i’1a, Uuca mina is’angta
mamantuk manalulu nai, sinpasnava’ ma’az naupa ca qalinga mangki’, ala
maqanciapta tu ma’az ca sinsiling ciin sinqaquang mangki’, mu’aminang
kin1’ talmaupa’anin nai paluluklac patataqu, pasisaupaka nai makumata’
pananava’,makuhaubung tan’a antalas sinpasnava’a qalinga, maca sintu’ia
nai ka qalinga mangki’a, ala patan’a taqu tu sinkama’az ca maupa dii ka
sintu’ia, na ala sinkama’az ca maupa aiza ka sintu’ia. Maca maupa mangki’
mantan macial sala tan’auna sintu’ia cina sinsisilinga qalinga ha’an
talmamaupaka aidalagan dii, tupa’unang kini’ tu sinpalabazbaza galinga.
Maca qalinga ha icias maitastuqumicana mama’az mangki’, ciati’ ca nanu’
ala gau’is maitastuqumicana mama’az mangki’ muskun palaganciap
mingumic.

Maca galinga nita’ a bunun, maqtu’ iskucia palaganciapis aiminanana
mama’az, maupa’i ispalaganciap palabazbaz diganin ciin aidalagan dii ca
qalingas bunun, maqgtu’ amin ispalatataqus aiminanan miniqumic ha’an

dalaqgti’, malancas iniqumican, sinluluc’an ciin sinsumsum, sintusauc

sin’iungi’, pahuvaivis sin’almantukan, sinsaduu’an, sinpismantukan, ciin
tinan’an.

Maca qalingas bununi’a maqtu’ mapu’inunis mintastuqumicana
miniqumic, makucia ituskuna galinga dii palaganciapis aiminanana
mama’az, makucia pakamaszanga sinhuzangan pasnava’is is’ang, makucia
maszanga pismantukan maskakiv tu na masikuinit ickiun.

Dagat maca qalingas bununi’a, nanu’ iciat maitastuqumicana bununi’
tu 1tuskuna paisnava’an ciin sinpacqal, iskucia patanam pahuvaivis
painava’an ciin ituskuna pismantukan. Uuca mucga’ naupa maiza
tatdiganin, uka’inis bunun ha’an dalaqti’ maqanciap makucia qalinga dii
pababazbaz, na maqtu’ta bununi’ tupa’un tu malaqumicang? maca
iniqumican nita’ bununi’a, nii’ gqana tu asat mintuza’ patundaanis tal’upa’as
bununi’ a iniqumican, min’anak’anakta bununi’ patutugnas talmaupa’an, na

maqtu’ta bununi’ malaqumic sauqabasqabas?

